
Ek het oor prof. du Plessis gepraat 
hoofsaaklik as dosent, w ant dit was hy 
by uitstek. Daarom, en ook omdat hy 
man alleen die hele vak moes behartig, 
teoreties sowel as prakties, en daarby 
nog moes sorg om modern te bly in sy 
kennis van ’n vak wat m et reusespronge 
feitlik oornag ontwikkel het, daarom 
kon hy nie soveel aandag aan navorsing 
wy as w at hy graag wou doen nie. Tog 
staan hy hoog aangeskrewe by nasionale 
wetenskaplike verenigings, waarin hy 
ook ’n leidende rol geneem het. Hy is 
altyd met iets nuuts besig, iets waaraan 
’n ander nie maklik dink nie. Soms 
word hy as eksentriek bestempel, m aar 
sy planne werp meestal vrugte af. D aar
van is die departem ente Huishoudkunde 
en Farm asie sprekende voorbeelde.

Ek was eers sy voorgraadse en na- 
graadse student, toe die onderwyser van 
sy kinders (nogal in sy vak!), la ter was 
hy my hulppromotor oor ’n skeikundig-

opvoedkundige onderwerp, toe my kolle- 
ga op die personeel van die P.U. Daarby 
het my seun onder hom deurgeloop as 
student en as kollega in dieselfde 
departement. Ons was saam diakens, 
hy voorsitter en kassier, ons het selfs 
sake saam gedoen, ek as aandeelhouer 
en hy as direkteur, ons het m ekaar soms 
ondersteun en soms geopponeer. Ons 
het m ekaar opgewek en kwaad gesien, 
soms saam gelag en soms saam swaar 
gekry. En onder al hierdie omstandig- 
hede het ek hom kon respekteer. Hy het 
•nooit geskroom om reguit te p raat as 
d it nodig is nie m aar kon ook sy foute 
erken en probeer goed maak.

Ons dink m et aangename herinne- 
ringe terug  aan sy lewe van diens aa,n 
die U niversiteit en ons gemeenskap. 
Ons bede is dat die Here hom en sy huis 
nog lank to t seën naby sal wees.

B. C. SCHUTTE.
P.U. vir C.H.O.

ENKELE HERINNERINGE VAN ’N OUDSTUDENT VAN
PROFESSOR D. J.

As een van professor D. J. du Plessis 
se studente ten tye van sy bevordering 
to t hoogleraar in Chemie aan die ou 
P.U.K. ongeveer dertig ja a r gelede is 
dit v ir ondergetekende ’n eer en voor- 
reg  om enkele woorde van waardering 
op skrif te stel vir ’n  leerm eester wat 
nie slegs dosent was nie m aar ook dik
wels ’n veel meer persoonlike faset van 
sy karak ter openbaar het deur sy be- 
langstelling in die persoonlike probleme 
van sy studente. Dit is met dankbaar- 
heid dat ek steeds terugdink aan daardie

DU PLESSIS.

jare  en die geleenthede wat daar as 
gevolg van die persoonlike belangstel- 
ling en hulpverlening van prof. du 
Plessis v ir my ontstaan het.

W at sy doseerwerk betref het prof. 
du Plessis in die beginjare met ’n  aan- 
sienlike kwota probleme te doen gekry. 
Dit was ongetwyfeld geen maklike taak 
vir ’n dosent in Skeikunde om in die 
moeilike aanvangsjare van die P.U.K. 
(ongeveer 1921 to t 1930 of la ter) met 
die karige fasiliteite to t sy beskikking ’n 
volwaardige departem ent u it te bou nie.

Met beperkte hulpmiddele moes prof. du 
Plessis sy studente m et die basiese be- 
ginsels van die vak vertroud maak en 
trag  om by m instens ’n persentasie van 
hulle werklike belangstelling vir die vak 
te wek en te behou. Dit was veral ’n 
probleem om aan die senior studente die 
nodige praktiese opleiding te gee. Onder 
hierdie omstandighede moes prof. du 
Plessis as enigste dosent die adminis- 
tratiew e pligte van die departem ent 
behartig, sy verpligtinge ten opsigte van 
die Senaat van die P.U.K. en die Senaat 
van die U niversiteit van Suid-Afrika 
nakom, al die lesings waarneem en ook 
al die praktiese opleiding behartig. Nog- 
tans het hy daarin geslaag om selfs in 
daardie stadium feitlik elke ja a r  een of 
meer nagraadse studente op te lei.

U it die aard van die saak kon dit 
onder daardie omstandighede nie verwag 
word dat hy nagraadse studente in meer 
as een hoofvertakking van die vak sou 
laat spesialiseer nie — trouens, die 
laboratoriumgeriewe het dit ook nie toe- 
gelaat nie. Dit is dan ook geen wonder 
nie dat prof. du Plessis die belangstelling 
van sy senior studente gestuur het in 
die rigting van die Organiese Chemie 
waarvoor die departem ent die beste toe- 
gerus was. Ten spyte van beperkte 
middele het hy toegesien dat sy nagraad
se studente veral deeglik kennis maak 
met ’n uitgesoekte reeks van die belang- 
rikste naslaanwerke in Organiese 
Skeikunde, ’n aansienlike deel waarvan 
uit sy eie biblioteek afkomstig was.

In daardie jare  het prof. du Plessis 
hom ook daarop begin toelê om die 
gebruiklike metodes van skeikundige 
onderrig van voorgraadse studente

ingrypend te hersien en steeds in oor- 
eenstemming met die jongste beskouings 
te bring. Die nadruk in die leerplan is 
dan ook van tyd to t tyd enigsins ver- 
skuif, m et die gevolg dat eerstejaarstu- 
dente in Chemie moes ondervind dat dit 
’n veel stywer kursus was as wat hulle 
van hul voorgangers verneem het.

Ongelukkig is ondergetekende nie op 
die hoogte van die ontwikkelings in die 
Chemie-departement na 1934 nie, en 
bostaande opmerkings verwys dus na 
omstandighede wat geheers het toe die 
ou sinkgebou nog as lesingkamer en 
Iaboratorium diens gedoen het.

Dit verbaas ’n mens dat prof. du 
Plessis onder bogenoemde omstandig
hede en met ’n groeiende eie gesin nog 
kon belang stel het in die persoonlike 
behoeftes van sy studente. Nogtans het 
daar by hom ag ter ’n saaklike uiterlike 
’n bereidwilligheid tot praktiese hulp- 
verlening geBkuil w at menige buite- 
staander waarskynlik nooit sou vermoed 
het nie. Presies w atter persoonlike op- 
off erings hy saam met sy gade en gesin 
hulle getroos het om ander te hulp te 
kan kom, sal seker min buitestaanders 
ooit weet. Selfs die privaatheid van hul 
eie huislike kring het hulle prysgegee 
terwille van behoeftige studente. Veral 
moet die vrou van die huis bewonder 
word, wat telkens bereidwillig ingestem 
het dat inbreuk m aar op die privaatheid 
van hul gesinslewe deur ’n volslae 
vreemdeling gemaak word.

Met die klimmende jare vervaag in 
’n mens se herinnering baie van die 
besonderhede nangaande persoonlike 
kenmerke van ou kennisse. Sekere 
eienskappe van jou leermeesters ver-

geet ’n mens egter nie so maklik nie. 
Ook prof. du Plessis het sekere onder- 
skeidende kenmerke gehad wat sy 
studente seker na baie jare  nog sal 
onthou. Ofskoon die studentetal in die 
departem ent Chemie aan die P.U.K. vir 
C.H.O. nie so groot was as dié in die- 
selfde departem ente van sommige ander 
S.A. Universiteite nie, moet dit nogtans 
’n indrukwekkende aantal studente wees 
wat gedurende prof. du Plessis se lang 
loopbaan onder sy wakende oog deurge- 
loop het. Sommige van hulle se kennis- 
making met die geagte professor was 
van korter duur, ander s’n weer van 
langer duur, en almal sal seker nie 
dieselfde indrukke met hulle meegeneem 
het na hul opleiding in sy departem ent

PROF. D. J. DU PLESSIS
’n Groenslang (dit is ek) stap 

skoorvoetend vanaf Heimat in die rig- 
ting van die Universiteit, d.w.s. die 
hoofgebou en enigste gebou. Sy pad 
gaan tussen vier, nogal nie te bouvallige, 
lang plat sinkgeboue deur. Skielik bul- 
der ’n stem afkomstig van ouheer Klasie 
van Rensburg, iewers by een van die 
sinkgeboue uit en daar word ’n takie 
aan die groene opgedra. Die gebou was 
die chemie-gebou w aar twee nagraadse 
studente besig was met navorsing i.v.m. 
kakiebos en die groentjie moes die 
stomende, halfgaargekookte, stinkende 
brousel u it ’n handgemaakte sink distil- 
leerapparaat verwyder.

Dit was my eerste kennismaking met 
die chemie laboratorium  van destyds. 
’n P aar dae later het ons die eerste 
lesing bygewoon. Iemand, waarskynlik

nie. Wat ’n groepie van sy oudstudente 
egter betref, sal een van die uitstaande 
herinneringe wees die menslikheid en 
praktiese hulpvaardigheid van prof. du 
Plessis toe hulle voor ernstige struikel- 
blokke in hul studies te staan gekom 
het.

W aar prof. du Plessis na ’n lang en 
vrugbare akademiese loopbaan reeds 
vroeër vanjaar uitgespan het, is ek seker 
dat sy oudstudente oor die hele land vir 
hom en mev. du Plessis ’n aangename en 
gelukkige nuwe fase in hul lewe toe- 
wens. Mag dit vir hulle beskore wees 
om die rypheid van die ouderdom in ’n 
voile m ate te geniet.

M. C. A. NOLTE.
Pretoria.

’n TERUGBLIK.
’n historiese geval, het ons die lesing- 
kamer binnegelei en ons het plek geneem 
op die lang skraal houtbankies ag ter 
net sulke lang skraal planktafels. Beide 
tafels en banke was gelukkig redelik 
glad geskuur deur voorgangers se broeke 
en moue. Presies op tyd kom pp.'." 
Plessis, hoof en enigste personeellid van 
die chemie departem ent die lesingkamer 
binnegestap vanuit die voorbereidings- 
kamer wat ook gedien het as stoorkamer, 
weegkamer, en kantoor. Hy is ’n lang, 
goedgeboude, welgeklede man met ’n 
mooi bos hare en ’n bloesende gesig. Na 
’n baie kort inleidende preek is daar 
dadelik met Chemie begin . . . . ’n man 
wat sy vak ken en wat weet w at hy wil 
hê en sê. Ons het ook presies geweet 
wat van ons verwag word, nl. periodieke 
tabelle teken. Ons het honderde — wel

